
ᐱᕙᓪᓕᐊᔪᑦ ᑐᓴᕋᑦᓴᑦ

ᖁᕕᐊᓇᖅᑐᑦ ᐅᓂᒃᑳᑦ

2009 ᑎᑎᕋᓕᕆᑦᑎ! ᑎᑎᕋᕐᓂᕐᒧᑦ ᓵᓚᖃᖅᑎᑕᐅᔪᑦ ᓇᓗᓇᐃᖅᑕᐅᔪᑦ

ᐃᖃᓗᐃᑦ, ᓄᓇᕗᑦ (ᒪᐃ xx, 2009) – ᓗᐃ ᑕᐹᕐᔪᒃ, ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᐅᓪᓗᒥ 

ᐅᖃᐅᓯᖃᖅᑲᐅᔪᖅ ᓵᓚᖃᖅᑐᓂᒃ 2009 ᑎᑎᕋᓕᕆᑦᑎ ᐱᓕᐅᑎᑎᑦᓯᔪᓂ! ᑎᑎᕋᖅᑎᑦᓯᓂᕐᒧᑦ ᓵᓚᖃᐅᓯᐊᖅ. 

ᐊᑎᖃᓚᐅᖅᑐᖅ 2009 ᑎᑎᕋᖅᑎᑦᓯᓂᕐᒧᑦ ᐱᓕᐅᑎᑎᑦᓯᑎᓪᓗᒋᑦ ᖁᕕᐊᓇᖅᑐᑦ ᐅᓂᒃᑳᑦ, ᖁᕕᐊᓇᖅᑐᓂᒃ 

ᖃᓄᐃᓕᐅᕈᑎᒥᓂᐅᔪᓂᒃ ᐅᓂᒃᑳᓕᐅᖁᔨᓪᓗᑎᒃ.

100 ᐅᖓᑖᓃᑦᑐᑦ ᐅᓂᒃᑳᑦ ᑐᓂᔭᐅᓚᐅᖅᑐᑦ ᑭᒃᑯᑐᐃᓐᓇᕐᓂᒃ ᒪᒃᑯᑦᑐᓂᓪᓗ.

“ᖁᔭᓐᓇᒦᕈᒪᔭᒃᑲ ᑎᑎᕋᓚᐅᖅᑐᑦ ᑐᓂᓯᓚᐅᖅᑐᑎᒃ ᐅᓂᒃᑳᓕᐊᒥᓂᒃ. ᐊᒥᓱᑦ ᓄᓇᕗᒻᒥᐅᑦ 

ᑎᑎᕋᑦᓯᐊᕈᓐᓇᖅᑐᑦ ᐃᓄᐃᑦ ᐅᖃᐅᓯᖏᑎᒍᑦ,” ᐅᖃᖅᓯᒪᔪᖅ ᑕᐹᕐᔪᒃ. “ᐊᑑᑎᖃᑦᓯᐊᖅᑐᒥᒃ ᐱᒻᒪᕆᐊᓗᒻᒥᒃ 

ᐃᓚᐅᖃᑕᐅᕙᑦᑐᑦ ᕿᒪᑦᑕᐅᑦᑕᐃᓕᖁᓪᓗᒍ ᐃᓄᐃᑦ ᐅᖃᐅᓯᖓᑦ, ᖁᔭᓐᓇᒦᒃ!”

ᑭᒃᑯᑐᐃᓐᓇᕐᓅᖓᔪᓂ, ᐳᕋᐃᔭᓐ ᑯᓄ ᒥᑦᑎᒪᑕᓕᒻᒥᐅᖅ ᓵᓚᖃᓚᐅᖅᑐᖅ ᓯᕗᓪᓕᖅᐹᕆᔭᐅᓪᓗᓂ 

ᐅᓂᒃᑳᓕᐅᖅᑕᒥᓂᖓᓄᑦ ᓯᑯᔾᔨᔪᑦ, ᓱᓕᔪᒥᒃ ᐅᓂᒃᑳᓕᐊᒥᓂᖓ ᖃᓄᐃᓕᒍᑕᐅᓚᐅᖅᑐᒥᓂᕐᓂᒃ ᒥᑦᑎᒪᑕᓕᐅᑉ 

ᓯᓚᑖᓂ ᐊᓪᓚᙳᐊᑦ, ᕕᕈᓂ ᓂᕐᓗᖓᔪᖅ, ᑲᖏᖅᖠᓂᕐᒥᐅᖅ ᑐᒡᓕᐊᓂ ᓵᓚᖃᓚᐅᖅᑐᖅ 

ᐅᓂᒃᑳᓕᐊᒥᓂᖓᓄᑦ ᕿᓚᐅᔾᔭᕐᓂᖅ ᖁᕕᐊᒋᔭᕋ, ᐅᓂᒃᑳᓕᐊᒥᓂᖓ ᐊᑖᑕᖓᑕ ᒥᑦᓵᓄᑦ 

ᐃᓕᓐᓂᐊᖅᑎᑦᓯᕙᑦᑐᒥᓂᖅ ᕿᓚᐅᔾᔭᕐᓂᕐᒥᒃ ᕿᒪᑦᑕᐅᖁᓇᒍ ᐃᓕᖅᑯᓯᕗᑦ, ᐊᒻᒪᓗ ᐃᓕᓴᐱ ᐊᖑᑎᕐᔪᐊᖅ 

ᐃᒡᓗᓕᖕᒥᐅᖅ ᐱᖓᔪᒋᔭᐅᓪᓗᓂ ᓵᓚᖃᓚᐅᖅᑐᖅ ᐅᓂᒃᑳᓕᐊᒥᓂᖓᓄᑦ ᐊᑐᓚᐅᖅᑕᕋ ᑕᕝᕙ,

ᐅᓂᒃᑳᓕᐊᒥᓂᖓ ᐊᑦᓱᕈᕐᓇᖅᑐᒃᑰᖅᑐᒥᓂᐅᓪᓗᓂ ᑳᖃᑦᑕᖅᑐᒥᓃᓪᓗ ᒥᑦᓵᓄᑦ ᐅᓪᓗᒥᒧᓪᓗ ᐃᓅᓯᖅ 

ᖃᓄᐃᓕᕐᒪᖔᖅ. ᓯᕗᓪᓕᖅᐹᖅ ᓵᓚᖃᐅᓯᐊᖅ $5000, ᑐᒡᓕᐊ $3000, ᐱᖓᔪᐊᓪᓗ $1000.

ᒪᒃᑯᑦᑐᓂ, ᒫᑭ ᐊᖅᐱᒃ, ᑭᒻᒥᕈᒻᒥᐅᖅ, ᓵᓚᖃᖅᑐᖅ $800-ᓂᒃ ᐅᓂᒃᑳᓕᐊᒥᓂᖓᓄᑦ ᐃᓕᓐᓂᐊᖅᑕᓐᓂᒃ 

ᐱᔭᕇᖅᓯᑎᓪᓗᖓ ᖃᖅᑲᓕᒃ ᐃᓕᓐᓂᐊᕐᕕᖕᒥ, ᐅᓂᒃᑳᓕᐊᒥᓂᖓ ᐃᓕᓐᓂᐊᖅᑕᒥᓂᒃ ᐱᔭᕇᖅᑐᓂ 

ᐃᓕᓐᓂᐊᕐᕕᐊᓗᒻᒥ ᑭᒻᒥᕈᒻᒥ.

ᐃᓕᖅᑯᓯᓕᕆᔨᒃᑯᑦ ᓴᖅᑭᖅᓯᓚᐅᖅᓯᒪᔪᑦ ᐊᕐᕌᒍᑕᒫᑦ ᑎᑎᕋᖅᑎᑦᓯᓂᕐᒧᑦ ᓵᓚᖃᖅᑎᑦᓯᖃᑦᑕᓂᕐᒥᒃ ᐃᓄᒃᑎᑐᑦ 

ᑎᑎᕋᖅᓯᒪᔪᑦ ᐊᑐᐃᓐᓇᐅᒋᐊᒃᑲᓐᓂᖁᓪᓗᒋᑦ ᐃᓐᓇᕐᓄᑦ ᐅᖃᓕᒫᖅᐸᑦᑐᓄᑦ. ᐊᕐᕌᒍᑕᒫᑦ ᑎᑎᕋᖅᑎᑦᓯᓂᕐᒧᑦ 

ᐱᓕᐅᑎᑎᑦᓯᓂᐅᕙᑦᑐᖅ ᐊᓯᔾᔨᖅᑕᐅᕙᑦᑐᑎᒃ ᐊᑎᖏᑦ ᓵᓚᖃᐅᓯᐊᑦᓴᐃᓪᓗ ᐃᓚᐅᖃᑕᐅᒃᑲᓐᓂᖁᔨᓪᓗᑎᒃ 

ᓄᓇᕗᒻᒥᐅᓂᒃ. ᑮᓇᐅᔭᓂᒃ ᑐᓂᓯᕙᑦᑐᑦ ᐊᕐᕌᒍᑕᒫᑦ ᐅᓂᒃᑳᑦᓯᐊᕙᓕᐅᖅᓯᒪᓂᖅᐹᓄᑦ.

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᒍᓐᓇᖅᑕᐃᑦ:

ᑐᑳᓯ ᐴᒃ, ᐊᐅᓚᑦᓯᔨ ᐃᓄᒃᑎᑐᑦ ᐱᓕᕆᐊᓄᑦ

ᐅᖄᓚᐅᑎᖓ: (867) 975-5528
ᓱᒃᑲᔪᒃᑯᑦ: (867) 975-5523
ᖃᕆᓴᐅᔭᒃᑯᑦ: tburke@gov.nu.ca

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ,

www.gov.nu.ca.
News releases are available in Inuktitut, English, Inuinnaqtun and French on www.gov.nu.ca.

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca.

